
Sarajevo, 27.04.2016. god.

SKUPŠTINA KANTONA SARAJEVO
-Predsjedateljica Skupštine-

O v d j e

PREDMET: Odgovor na zastupničko pitanje
Veza: Vaš dopis broj: 01-05-8918/16 od 01.04.2016. godine

Na 13. Radnoj sjednici Skupštine Kantona Sarajevo, održanoj 30.03.2016. godine zastupnik Semir
Halilović u okviru tačke Dnevnog reda: “Poslanička pitanja, inicijative i odgovori“ a u skladu sa
Poslovnikom Skupštine Kantona Sarajevo postavio je zastupničko pitanje:

„Kada se očekuje raspisivanje javnog poziva za naplatu potraživanja zaposlenika po pravosnažnim i
izvršnim presudama u 2016. godini“.  Obrazloženje : Protekle 2015. godine Ministarstvo finansija
raspisalo je javni poziv za prijavu svih onih koji imaju pravosnažne i izvršne presuda suda za
naplatu potraživanja od Kantona Sarajevo, a odnose se na obračun plaće. Potpisani su sporazumi o
isplati potraživanja sa tužiteljima kojim su se isti odrekli zakonskih kamata i jedna ugovorena rata
im je isplaćena. U 2016. godini Budžetom Kantona Sarajevo planirana su sredstva za ove namjene u
iznosu od 8.000.000 KM, ali i do danas nije raspisan javni poziv za ove slučajeve sa izvršnim
presudama. Obzirom da je isplata potraživanja planirana u 2 rate, smatram da je vrijeme za
raspisivanje ovog poziva kako bi se isti mogao realizirati u kalendarskoj i budžetskoj godini.

Odgovor:
Vezano za zastupničko pitanje uvaženog zastupnika Halilović Semira, dajemo slijedeći odgovor:
U 2015. godini Vlada Kantona Sarajevo je na osnovu provedenih Poziva za zaključenje Ugovora o
vansudskoj nagodbi za isplatu potraživanja iz radnog odnosa zaposlenika Kantona Sarajevo donijela
Odluku o odobravanju sredstava iz Tekuće rezerve Budžeta Kantona Sarajevo za 2015. godinu. Na
osnovu navedene Odluke i zaključenih Ugovora o vansudskoj nagodbi u 2015. godini izvršene su
obaveze prema zaključenim Ugovorima, u obimu 50%, odnosno u iznosu 2.906.265,97 KM.

Ostatak duga po zaključenim Ugovorima o vansudskoj nagodbi u obimu 50% izmirit će se u 2016.
godini, a najkasnije do 31.12.2016. godine, kako je Ugovorom i definisano.

Raspisivanje novog javnog poziva za zaključenje ugovora o vansudskoj nagodbi za potraživanja
zaposlenika po pravosnažnim i izvršnim presudama planira se u drugoj polovini 2016. godine.

M I N I S T A R

